
 

Ilinniartitaaneq 

2013-mi ilinniaqqinnerit 

2013-mi ilinniaqqittut 201-it naammassillutik soraarummeerput. Profes-

sionsbachelorinngortut ilinniarnermik naammassinnittunit amerlanersaap-

put 107-iugamik. Ilinniartunit soraarummeertunit arnat 71 procientiupput.  

2013-mi ilinniaqqilersunit ilinniartunit 497-iusunit, 41 procentit professions-

bachelorinngorniarluni ilinniarnermik toqqaassimapput, 30 procentit bache-

loritut ilinniarnermik toqqaasimasut. Angutit ilinniaqqittut katillutik 182-it 

aallartipput, ilinniaqqinnermik aallartittut 37 procenteralugit.  

 

 

Professionsbacheloritut ilinniarnerit soqutigineqarnerupput  

Kalaallit Nunaanni Naatsorsueqqissaartarfik maanna pisinnaalerpoq 

UNESCO-p ISCED11-lu assigiissaagai malillugit ilinniarnernik nalunaarsui-

nissamik. Tassalu maanna siullermeersumik ajornarunnaarpoq ilinniaqqinne-

rit naatsunut, akunnattunut takisuunullu aggornilersornissaat. Saqqummersi-

tami matumani ilinniaqqinnerit akunnattumik sivisussusillit bacheloritut 

professionsbacheloritullu aggornilersorneqarput.  

2013-mi katillutik 497-it ilinniaqqilerput, professionsbachelortut ilinniarlutik 

aallartittut 41 procentiullutik bacheloritut aallartittut 30 procentiusut.  

 

Titartagaq 1. 2013-mi ilinniaqqilersut aggornilersornerat  

 
Najoqqutaq: Kalaallit Nunaanni Naatsorsueqqissaartarfik – Kisitsisaataasivimmi kiksitsisit (http://bank.stat.gl/UDNISC11A). 

 

Nangitsilluni inuussutissarsiutinik ilinniarnerit naatsut tamatigut ukiunik 

marlunnik sivisussuseqartarput. Soorlu makkununnga ilinniarnerusarlutik; 

http://bank.stat.gl/UDNISC11A

akademiøkonomimut, tandteknikerimut aamma nutserisumut ilaatigullu 

eqaarsaarnermut illulerinermullu ilinniartitsisutut ilinniarnerusarlutik.  

Bachelor tassaavoq ilinniakkamik qaffasissumik taaguut, nalinginnaasumik 

ukiuni pingasuni universitetimi ingerlanneqartussaq. Professionsbacheloritut 

ilinniarneq bachelorimit immikkoorutigaa teori praksisilu ataqatigiissitaam-

mata ilinniarnermullu atatillugu suliffimmiinnermik aqqusaagassartaqarluni. 

Ilinniarneq ilinniagaanngilaq qaffasissoq nalinginnaasumillu ukiuni pingasut 

affarlu sisamallu angullugit ingerlanneqartarpoq. Professionsbacheloritut ilin-

niarneq meeqqat atuarfianni ilinniartitsisussatut, diplomingeniørissatut, 

pædagogissatut peqqissaasussatulluunniit ilinniarnerusarpoq.  

 

Malittuani titartakkami 2-mi takutinneqarpoq 2013-mi ilinniaqqiffinni ilin-

niartut amerlassusaa erseqqissarnerat. Nangitsilluni inuussutissarsiutinik 

ilinniarnerit naatsut kisimik pinnatik, ilinniarnerit allat arnanit annertuumik 

peqataaffigineqarput. Katillugimmi arnat 315-it nangitsilluni ilinniarnernik 

aallartitsipput, tassalu ilinniarlutik aallartitut 63 procenteralugit.  

 

Titartagaq 2. 2013-mi ilinniaqqilersut amerlassusaat  

 
Najoqqutaq: Kalaallit Nunaanni Naatsorsueqqissaartarfik – Kisitsisaataasivimmi kiksitsisit (http://bank.stat.gl/UDNISC11A). 

 

Malittuani titartakkami 3-mi takutinneqarpoq 2003-miit 2013-mut bachelori-

tut professionsbacheloritullu ilinniarlutik aallartittut amerlassusaat. Tassani 

takuneqarsinnaavoq, professionsbacheloritut ilinniarnerit ukiuni pineqartuni 

qinerneqarnerpaajusimasut, 2011-milu professionsbacheloritut ilinniartut 

amerlanerpaagamik ilinniartut 277-iusimapput.  

Titartagaq 3. 2003-miit 2013-mut bacheloritut professionsbacheloritullu 
ilinniakkanik aallartitsisut amerlassusaat 

 
Najoqqutaq: Kalaallit Nunaanni Naatsorsueqqissaartarfik – Kisitsisaataasivimmi kiksitsisit (http://bank.stat.gl/UDNISC11A). 

 

 

2013-mi bacheloritut ilinnialersut inuiaqatigiinnik ilisimatusarnerit, tusagas-

siornermik ilinniarnerit aamma informattikimik ilinniakkani amerlanerpaa-

simapput. Taakkunani ilinnialersut ilinnialersut 43 procenteraat, taakkunani 

soqutigineqarnerpaapput sociologi aamma piorsarsimassuseq pillugit ilin-

niarnerit.  

2013-mi professionsbacheloritut ilinniarnerni peqqissuseq atugarissaarnerlu 

ilinniakkatut siunnerfiunerupput, taakkunani ilinniarlersut professions-

bachelorinngorniartut 41 procenteraat. Peqqissusermut atugarissaarnermullu 

ilinnialersut 88 procentii arnaapput.  

 

Ukiut kingulliit marluk professionsbacheloritut ilinniarnermik aallartittartut 

ikiliartorsimapput. Ilinniakkatut siunnerfinni ikiliartorfiunerusut tassaapput 

peqqissusermik atugarissaarnermillu ingerlataqarfiit, takujuk titartagaq 4. 

2011-mi malunnartumik allanngorneq peqquteqarpoq inunnik isumaginnit-

tutut ilinnialersut siammasissumik ilinniartutut Socialpædagogisk Semina-

riumimi aallartimmata. Ilinniartut ukiut pingasut qangiukkaangata aallar-

tittarput, tamatuma ersersippaa ukiuni marlunni malittuni ilinniarlutik 

aallartittut amerlassusaasa appasinnerusarnerat.  

Titartagaq 4. 2009-miit 2013-mut professionsbachelortut ilinniarlutik 
aallartittut amerlassusaat  

 
Najoqqutaq: Kalaallit Nunaanni Naatsorsueqqissaartarfik – Kisitsisaataasivimmi kiksitsisit (http://bank.stat.gl/UDNISC11A). 

 

Ukiut kingulliit ilinniarnissamik soqutiginnittut amerliartorsimapput, kisian-

nili 2013-mi ikilisimallutik. Ukiut kingulliit ingerlaneranni eqqumiitsulior-

nermik, oqaluttuarisaanermik, oqaatsinik atuakkianillu ilinniarnissamik soqu-

tiginnittut amerleriarsimapput, taamatullu oqaatsinik attaveqaqatigiinner-

millu sammisaqartut amerlisimallutik. Professionsbachelortut ilinniarnermi 

sammineqarsinnaasut sinneri 2003-mi ilinniarfigineqartalersimapput. 

 

 

Arnat amerlanerit ilinniaqqinnernik naammassinnittarput  

2013-mi nangitsilluni ilinniartut 201-it soraarummeerlutik ilinniarnerminnik 

naammassinnipput, taakkunani 71 procentit. arnaapput. 2013-mi naammas-

sisunit professionsbacheloritut ilinniagallit amerlanerpaapput, soraarum-

meertunit 53 procentiugamik.  

Professionsbacheloritut naammassisut affaat sinnerlugit peqqissuseq atugaris-

saarnerlu ilinniakkamittut sammisarisimavaat. Sammisani pineqartuni arnat 

ilinniaqqittut 95 procentiusimapput.  

 

Tabel 1-mi takutinneqarput 2003-miit 2013-mut ilinniaqqittut amelassusaat 

ilinniagaqarnerup ingerlanerani aallartittunut, ingerlatsisunut, unittunut 

naammassinnittunullu immikkoortillugit.  

Tabel 1. 2003-miit – 2013-mut ilinniaqqittut amerlassusaat, 
ilinniarnerup ingerlasimaneranut immikkoortillugit   

 2003 2004 2005 2006 2007 2008 2009 2010 2011 2012 2013 

Nangitsilluni 
inuussutissarsiutinik 
ilinniarneq naatsoq            
Aallartittut  . . . . . . . . . . .   60 51 83 60 64 88 75 77 75 83 90 
Ingerlasut  . . . . . . . . . . . .   129 77 79 95 98 109 112 101 110 89 130 
Unittut  . . . . . . . . . . . . . .   26 35 35 31 35 40 33 45 35 52 28 
Naammassisut  . . . . . . . .   83 42 30 16 28 27 36 42 32 44 24 

Bachelor            
Aallartittut . . . . . . . . . . . .   84 72 89 89 102 94 122 137 124 152 149 
Ingerlasut . . . . . . . . . . . . .   166 161 186 212 215 226 254 293 299 299 310 
Unittut . . . . . . . . . . . . . . .   31 41 38 36 66 61 57 64 76 101 93 
Naammassisut . . . . . . . . .   12 21 28 24 34 20 36 39 33 41 41 

Professionsbachelori            
Aallartittut . . . . . . . . . . . .   155 164 150 176 155 201 173 237 277 257 206 
Ingerlasut . . . . . . . . . . . . .   401 365 356 415 415 443 452 521 599 660 612 
Unittut . . . . . . . . . . . . . . .   75 85 70 80 85 85 79 94 91 100 116 
Naammassisut . . . . . . . . .   51 71 54 63 73 82 72 79 106 98 107 

Kandidat            
Aallartittut . . . . . . . . . . . .   32 34 32 29 40 25 37 45 39 38 50 
Ingerlasut . . . . . . . . . . . . .   123 105 96 94 109 101 99 103 122 112 120 
Unittut . . . . . . . . . . . . . . .   25 20 15 9 7 9 8 6 9 18 13 
Naammassisut . . . . . . . . .   18 28 18 21 21 22 28 31 9 27 29 

Professionskandidat            
Aallartittut . . . . . . . . . . . .   - - - - - - - - 1 - 2 
Ingerlasut . . . . . . . . . . . . .   - - - - - - - - 1 1 3 
Unittut . . . . . . . . . . . . . . .   - - - - - - - - - - - 
Naammassisut . . . . . . . . .   - - - - - - - - - - - 

Malugiuk: Naatsorsukkat tamarmik ”ukiup naalernerani” naatsorsugaapput, inuk ataaseq immikkoortuni arlalinni 
nalunaarsimasinnaasarpoq soorlu aallartittutut ukiumi tassani ilinniakkamik aallartitsisutut. Taamatuttaaq inuk ataaseq 
aallartittutut unittutullu nalunaarsimasinnaasarpoq, pineqartoq ilinniakkanut marluusunut ukiup ingerlanerani ataatsimik 
arlalinnulluunniit ilinniakkanik ingerlatsisimaguni. Ukiuni kingullerni kisitsisit kisitsisaagallartuupput, periaattip 
eqqartugaanera malillugu. Kisitsisit allat kisitsisaataasivimmi takukkit (http://bank.stat.gl/UDNISC11A , 
http://bank.stat.gl/UDNISC11B , http://bank.stat.gl/UDNISC11C aamma http://bank.stat.gl/UDNISC11D ). 

 

Ukiuni 2003-miit 2013-mut ilinniaqqittut soraarummeernikkut 1.841-it 

naammassinnipput. 2013-mi amerlassusaat annikitsumik appariarpoq, ta-

manna titartakkami 5-mi takuneqarsinnaavoq.  

 

Titartagaq 5. 2003-miit 2013-mut nangitsilluni ilinniarnernik 
naammassisut  

 
Najoqqutaq: Kalaallit Nunaanni Naatsorsueqqissaartarfik – Kisitsisaataasivimmi kiksitsisit (http://bank.stat.gl/UDNISC11D).

2013-mi nangitsilluni inuussutissarsiutinik ilinniarnerni naatsuni ilinniarner-

nik naammassinnittut 2012-mi naammassinnittunut sanilliullugit affaannar-

mik amerlassuseqarput. Piffimmi pineqartumi bacheloritut ilinniarnermik 

naammassisut allannguuteqaratik, nangitsilluni ilinniarnerni sinneruttuni 

qaffariarneqalaartoq malunnarluni.  

 

 

 

Periuseq  

Nalunaarsuutit  

Ilinniarneq pillugu kisitsisitigut paasissutissat Ilinniagaqarnersiuteqartitsiviup 

(USF) allaffissornikkut nalunaarsuusiai tunngavigalugit suliaavoq.  

Naatsorsueqqissaartarfiup nalunaarsuutinik katiterilinnginnerani USF-mi 

tunngavilersugaalluartumik arlalitsigut misiligaasoqarpoq, misissuisoqarluni 

malittuanillu suliarinnittoqarluni.  

Tamatumunnga nassuiaasiaq www.stat.gl iserfigalugu Ilinniartitaaneq pillugu 

allaaserisani nassaarineqarsinnaavoq. Saqqummiussaq kingulleq ammaruk 

malittuanillu Periaaseq. Nassuiaasiaq qulequtsigaavoq: ”Validering af 

uddannelsesdata fra USF.pdf”.  

 

Immikkoortortani naatsorsuineq  

Ilinniarneq pillugu kisitsisitigut paasissutissiornermi Ilinniarnerup ingerlar-

nganut tunngasoq naatsorsorneqartarpoq.  

Ilinniakkamik ingerlatsineq tassaavoq inuk ilinniakkamik ingerlatsisoq. Ilin-

niakkamik ingerlatsineq inuillu ingerlatsisut assigiilluinnarneq ajorput. Asser-

suutitut ilinniartoq ilinniakkamik aallartitsisinnaasarpoq, tamanna unitsissin-

naasarpaa ilinniakkamillu allamik aallartitseqqissinnaasarluni, taamatut pisut 

tamarmik ukiup naatsorsuiffiup ingerlanerani pisinnaasarput. Ilinniartut ilin-

niakkanik ataasiakkaanik ingerlatsisutut naatsorsugaanerini ataasiakkaani 

ilinniarnerup ingerlanera inullu pineqartoq ataqatiginnerat takuneqarsin-

naasarpoq. Naatsorsuineq tamanna pisarpoq ukiup naanerani, ilinniakkamik 

ataatsimi taamaallaat ingerlatsineq atugaasarpoq 

 

Ilinniarneq pillugu kisitsisitigut paasissutissat ukiumut naatsorsukkanik ima-

qartarpoq. Qaammatisiutit ukiuat malillugu pisarpoq imaattarlunilu ilinni-

akkat ingerlatat ukiup ingerlanerani ingerlanneqartut kisinneqartarlutik, ilan-

ngunneqarnerlu ajorput – soorlu ilinniartunut ilinniakkamik ingerlatsisunut – 

taakku ukiup naanerani ataasiaannartumik naatsorsugaasarput.  

 

ISCED2011, ISCED1997 aamma RANG  

UNESCO-p ISCED2011-lu pitsaassusissanik aalajangersagaat malillugit 

Kalaallit Nunaat Nunarsuarmi immikkoortortani siulliulluni ilinniarnernik 

naatsorsuinissamik pilersitsisinnaalerpoq. Ineriartortitsinermi suliaq Kalaallit 

Nunaanni Naatsorsueqqissaartarfik Ilinniarnermut, Ilageeqarnermut, Piorsar-

simanermut Naligiissitaanermullu Pisortaqarfik (IIKNN) suleqatigiinnerisigut 

piviusunngortinneqarpoq. Assersuussisinnaanissaq pissutigalugu Naatsorsu-

eqqissaartarfiup ilinniarneq pillugu nalunaarsuutit ISCED2011-p pitsaassu-

sissaatut aalajangersagai nutaat malillugit tamanut saqqummiuppai, nutaan-

nginnerulaartoq ISCED1997-p pitsaassusissarititai malillugit taamatullu 

Kalaallit Nunaanni atorneqartartoq RANG-mik taaguuteqartinneqartoq 

najuqqutarineqarput.  

Saqqummersitami matumani ISCED11-p  immikkoortitaarineri atorneqarput. 

 

Taaguutit  

Kalaallit Nunaanni Naatsorsueqqissaartarfik ilinniarneq pillugu taaguutinik 

saqqummiivoq, taakkunatigut ajornarunnaarluni, ilinniakkat suut erseqqivis-

sumik ilinniakkanut sammisuunersoq imaluunniit ISCED-mut atasuunersut, 

kiisalu nunatsinni imaluunniit ISCED-mut ilinniakkamut atasuunersoq.  

 

Taaguutit Excel atorlugu suliarineqarnikuupput www.stat.gl–mi Ilinniarti-

taaneq iserfigalugu nassaarineqarsinnaapput. Saqqummersitaq kingulleq 

tooruk malittuanillu Periaaseq. Regnearke atsigaavoq: ”Nomenklatur med 

RANG, ISCED97 , ISCED97 og ISCED11 JUNI2014.Xlsx ilanngullugit”.  

Taaguutit sumut atasuunerinut tulleriissaakkanut attuumassusilinnut aamma 

imaqarput. 

